Mmamoratwa wa ditshaba!

TSHENOLO E E BOITSHEPO YA MOLETE WA MOLELO (DIHELE).

Go nna thari!

Mary K Baxter.

………………………..

‘Buka e ke tsebiso ya Modimo go batho- ga ele gore o kile wa belaela gore molete wa molelo o teng (dihele), o seka wa tlhola o belaela!’

                                                                          -Marilyn Hickey, Denver, Colorado

‘Ke badile buka e, ka thoromo mo pelong. Ke dumela tota gore mme Moruti Baxter o kopane ka namana le bonnete jwa molete wa molelo (dihele) ka tshenolo ya Morena wa rona, Jesu Kereste.’ 

         –David Yonggi Cho, Seol, Korea

‘Mary Baxter o nale pako e e matla e e tlhokang go utlwiwa ke botlhe. Modimo o dirisa Mary go fenyetsa Jesu Keresete mewa, ka nnete.’

                                               -Eldred Thiomas, President, KLTJ-TV, Houston, Texas 

‘E ke pako e e maatla thata go dipako tseo ke tlileng ka di buisa! Ka mokgwa o Mary a tlhalosang molete wa molelo (dihele) ka teng, mmadi o ikutlwa e kete o koo le ene fa Morena Jesu a mmontsha masula a khuting. Ke eletsa e kete buka e e ka fitlhelela batho botlhe- go badumedi go ba tlhokomedisa go tswelela pele ba tsamaya le Morena Jesu, le go ba eseng badumedi go Keresete, go ba bontsha gore ba emetswe ke eng fa ba sa neele matshelo a bone go Morena Jesu Keresete’

                                            –Russel Bixler, Founder, Cornerstone TV, Wall, Pennsylvania 

‘Go gaisa dibuka di le dintsi, ke dumela gore Mowa o o boitshepo o dirile gore mokwalo o o nne teng ka nako e, le go ya bosakhutleng. Maitemogelo le molaetsa ke tsa botlhokwatlhokwa go badumedi ba ga Keresete, go ba ba mmeleng wa ga Keresete. Ke dumela gore Letlolo le tshegofatso ya Modimo di tla nna bukeng e, tsa bo tsa rerela botlhe ba ba balang diteng tsa yona.’

                                 -T.L. Lowery, Pastor, Washington D.C.

‘Ke gatelela ka pelo ya me yotlhe gore buka e e balwe, e seng ke badiradibe fela, mme tota le ba kereke.’

                 -Jim Whitefield, Pastor, Raleigh, North Carolina’ 

Dibuka tsa ga Mary K. Baxter di fitlheletse lefatshe ka bophara, di bile di ama batho ka mefuta yotlhe. Jaaka batho ba nna le tshono ya go kopana le ene le go iponela matla a Modimo bophelong jwa gaagwe, ba lemoga gore ka nnete, ke TSHENOLO E E BOITSHEPO go tswa Modimong.’

              -T.L. Gabbard, Sr., Pastor, Wynne, Arkansas

‘Tirelo ya ga Mary Baxter e tshegofaditse kereke ya rona…..makgolokgolo a pholositswe le go tlatswa ka Mowa o o boitshepo, ba bantsi ba fodisiwa le go bona kgololosego.’

                   -Winford Walters, Pastor, Elyria, Ohio

‘Mary Baxter o nnile tshegofatso e e maatla lelapeng la kereke ya rona. Ka bokgoni jwa thero ya gaagwe, ba bantsi ba pholositswe le go gololosega, le badumedi ba bantsi ba ba neng ba boetse morago ba ineela gape Modimong.... Ke dumela gore go baka ga gaagwe mo dikwalong go tla fetola matshelo a matshutitshuti a badiradibe le go tiisa tumelo ya badumedi ba le bantsi ka legodimo le molete wa molelo (dihele).’

                                      -Jason Alvarez, Pastor, Orange, NJ

‘Mary Baxter o rerile ga ntsi kerekeng ya rona, mme ba bantsi ba pholosiwa le go fodisiwa…..Ditirelo tsa gaagwe di amile matshelo a le mantsi mo bogosing jwa Modimo.’

                          -Gladys Boggs, pastor’s wife, Houston, Texas

Lefoko la pula molomo
Marcus Bach o rile dibuka gantsi di bidiwa bana ba boboko, go tshwanelega. Di sa fapaane le bana ba nama le madi ba motho, dikgaitsadi tse tsa bokgoni jwa botaki di tsalwa ka bomo kgotsa di itlela fela. Di diretswe go nna le matshelo a botsone. Maitemogelo a tsona lefatsheng a tshwana le a a tswang therong ya moruti. Di na le maikutlo a go tshwana le a batho. Tota letshogo la tsone la sephiring ke gore di tla beiwa mo rakeng sa ruri, tsa lebalwa.

Go fapaana le dibuka tse dingwe, ke dumela gore Mowa o o boitshepo o tlisitse dikwalo tse go nna teng ka nako e, le go ya bo sa khutleng. Maitemogelo le molaetsa ke tsa botlhokwa-tlhokwa go ba mmele wa ga Keresete. Ke dumela gore Lotlolo lwa Modimo lo tla nna bukeng e, le go rerela botlhe ba ba balang diteng tsa yone.  

Neeletso

Tiro e e neeletswa kgalelelo ya 
Modimo Rara, 
Modimo Morwa le 
Modimo Mowa o o boitshepo, 
kwa ntle ga thuso eo, buka e, e ka bo e sa kgonagala.

……………………………………………………………………………….

Matseno
Ke lemoga gore kwa ntle ga maatla a go feta a tlhago a Morena Jesu Keresete, buka e, le dibuka tsotlhe tse di batlang go tlhalosa ka se se latelang loso di ka bo di sa kgona go kwalwa. Morena Jesu a le esi ke ene yoo tshwereng dinotlolo tsa molete wa molelo (dihele) mme o duetse le tlhwatlhwa ya gore re tsene legodimong.

Ke fitlhetse gore go kwala buka e, e ne ele tiro e leele, e e boduto, ya maitemogelo a a matsapa. Tota buka e e tshotse dingwaga go senoga. Ditshenolo go tswa Modimong di tlile mo go nna ka 1976. Ga tsaa dikgwedi tse robedi, 8, go e kwala. Go e kwala go dira lokwalo lo lo feletseng go tshotse dingwaga tse dintsi mme go tsenya tsamaiso ya ditemana tsa Beibele ka go latelana ka tlhamalalo ga tsaa ngwaga mo godimo ga moo.  Go feleletsa buka go tshotse nako e ntsi ya mariga a 1982 le ngwaga wa 1983. Mo godimo ga moo Morena Jesu a ntsaya masigo a le masome a mararo, 30, go tsena moleteng wa molelo (diheleng), go latelwa ke masigo a le masome,10, go etela legodimong.

Ke lemoga jaanong gore Morena o ne a mpaakanyetsa go kwala buka e go tswa bongwaneng ka nako eo le ke ntse ke le ngwana ke ne ka lora ka Modimo. Morago ga go pholoswa, ke ne ka nna le lerato le le maatla go ba ba latlhegileng, le go batla go bona mewa e pholosiwa. 

 Morago ga gore Morena a iponatshe go nna ka 1976, a bo a nthaya are ke tlhophilwe go dira tiro nngwe e e sa tlwaelegang, a re go nna, ‘ngwanaake, ke tla itlhagisa go wena gore o ntshe batho lefifing go tsena leseding. Ka Morena Modimo o go tlhophetse lebaka: go kwala le go dira lenaneo la dilo tse ke tla go di bontshang le tse ke tla go di bolelelang. 

‘‘Ke tlile go go senolela bonnete jwa molete wa molelo (dihele), gore ba bantsi ba pholosiwe, ba bantsi ba tla ipobola dibe tsa bone pele nako e ba sia, go nna thari.

‘‘Mowa wa gaago o tla ntshiwa mmeleng wa gago ke nna, Morena Jesu Keresete, go o isa moleteng wa molelo (diheleng) le mafelo a mangwe ao ke batlang o a bone. Ke tla go fa gape le dipono tsa legodimo le mafelo a mangwe, le go go naya ditshenolo tse dintsi.’’

Mary Kathryn Baxter

…………………………………………………………………………….

Go tswa go Morena Jesu go ya go Kathryn 

Ka lebaka le, o ne wa tsalwa, go kwala le go bua ka tse ke go di bontshitseng le tse ke di go boleletseng. Ka gore dilo tse, di botshepegi le boammaaruri. Sa gago ke go itsise lefatshe gore molete wa molelo (dihele) o teng le gore Nna, Morena Jesu, ke rometswe ke Modimo go tla go ba pholosa go tswa pogisegong le tshotlegong e. 

…………………………………

…………………………………

1
 Go tsena moleteng wa molelo.
(13)

Ka kgwedi ya boraro ya Mopitlwe ngwaga wa 1976 fa ke ntse ke rapela kwa gae, ka etelwa ke Morena Jesu Keresete. Ke ne ke ntse ke rapela ka semowa malatsi a le mantsi ga ka ponyo ya leitlho ka ikutlwa gore Modimo o teng moo ke leng. Maatla le kgalalelo ya gaagwe tsa tlatsa ntlo. Lesedi le le maatla la bonesa phaposi e ke neng ke rapela mo go yona, mme ka aparelwa ke maikutlo a a monate, a a makatsang. 

Marang a lesedi a ne a tsamaya e kete a a butswelwa, a pitokologa a menagana mo teng ga a mangwe, a ba a pitokologa mo godimo le go tswa mo maranyeng a mangwe. E ne e le pono ya bontle jo bo makatsang! Morago ga mo ke fa lentswe la Morena le simolola go bua le nna. 

A re, ‘ke Nna Jesu Keresete, Morena wa gago, mme ke eletsa go go neela tshenolo go ya go badumedi gore ba ipaakanyetse go boa ga me le gore ba bantsi ba fetoge ba itshiamise le go iphepafatsa mewa ya bone matlhong a Modimo. Maatla a lefifi a teng, le dikatlholo tsa Me di boammaaruri.’

(14)

‘‘Ngwanaake, ke tla go fitlhisa moleteng wa molelo ka Mowa wa me le go go bontsha dilo tse dintsi tse ke batlang gore lefatshe le di itse. Ke tla itlhagisa go wena gantsi ke ntsha mowa wa gago go tswa mmeleng wa gago ke go isa ka botlalo kwa moleteng wa molelo.

‘‘Ke batla gore o kwale buka o tlhagise dipono le tsotlhe tse ke go di bontshang. Wena le Nna re tlile go tseisana tsela moleteng wa molelo. O dire tlhagiso ya dilo tse, tse di diregileng, tse di diregang le tse di tlileng go direga. Mafoko a me a boammaaruri, a tsepame le go ikanyega. Ke Ene Yo o E leng Ene, mme ga go ope kwa ntle ga me.’

‘‘Modimo yoo tlhwatlhwa,’’ ka mo botsa, ‘O batla ke dire eng?’’ Bong jwa me jotlhe bo ne bo batla go lelela Moreneng, go amogela go ba teng ga gaagwe. Tlhaloso e e botoka e e gaisang ke gore ka ne ka aparelwa ke lerato. E ne e le lerato le le ntle, le le kagiso, le le boitumelo, le le maatla go gaisa lerato le nkileng ka nna le lone kgotsa ka le utlwa. 

Go rorisa Modimo ga elela go tswa molomomg wa me. Ka ponyo ya leitlho ke fa ke batla go Mo neela botshelo jwa me jotlhe go dira jaaka a batla, go thusa go pholosa batho go tswa sebeng sa bone. Ke itsitse, ka Mowa wa gaagwe gore ke ene Morena Jesu morwa Modimo ka namana yo o neng a na le nna phaposing. Ga go na mafoko a go tlhalosa go nna teng go go boitshepo ga boModimo jwa gaagwe. Mme fela ke itse gore ke a itse gore e ne e le Morena. 

(15)

‘‘Leba ka kelotlhoko, ngwanaake’’, go bua Morena Jesu, ‘‘Ke tlile go go tsaa ka Mowa wa me go ya moleteng wa molelo gore o kgone go kwala ka bonnete jwa teng go itsise lefatshe lotlhe gore molete wa molelo o teng, go ntsha ba ba mo tatlhegong ya lefifi go ba isa leseding la efangedi ya Morena Jesu Keresete.’’

Ka ponyo ya leitlho, mowa wa me wa ntshiwa mmeleng wa me. Ka tsamaya le Morena Jesu go ya godimo go tswa phaposing ya me, re ya lefaufaung. Ke ne ke ntse ke kgona go lemoga tsotlhe tse di neng di diragala tikologong ya me. Ka bona monna le bana ba me ba robetse lapeng la rona kwa tlase. 

Ene e kete ke sule mme mmele wa me wa sala morago mo bolaong, fa mowa wa me one o tlhatloga le Morena Jesu go tswa kwa godimo ga ntlo. E ne e kete marulelo otlhe a menetswe morago, mme ka bona ba lelapa lame botlhe ba robetse malaong a bone.

Ka utlwa fa Morena Jesu a nkama a re, ‘se tshoge. Ba tla bolokesega’. O ne a itse dikakanyo tsa me.

Ke tlile go leka ka bokgoni jotlhe jwa me go bua ka tatelano tseo ke di boneng, le maikutlo a me. Tse dingwe dilo ke ne ke sa di tlhaloganye. Morena Jesu o ntlhaloseditse tse dintse, fela tse dingwe ga a mpha tlhaloso ya tsone. 

 (16)

Ke itsitse ka nako eo, e bile ke itse le jaanong gore dilo tseo di ne di direga ka nnete, le gore ke Modimo fela yo O neng a ka di mpontsha. A leina la gaagwe le le boitshepo le tlotlwe. Batho ntumeleng, molete wa molelo o teng. Ke ne ka isiswa koo ke Mowa o boitshepo gantsi ga ke baakanyetsa go dira pego e. 

Ka bonako ke fa re setse re tsene magodimong. Ka retoga go lebelela Morena Jesu. O ne a tletse kgalalelo le maatla, mme le kagiso e e kana kang fela, e elela go tswa go ene. A ntshwara ka letsogo a re, ‘Ke a go rata. Se tshoge, ka ke na nao.’’ 

Ka ao mafoko ke fa re tshimolola go tlhatlhoga le go feta mo lefaufaung, jaanong ke fa ke kgona go bona le lefatshe kwa tlase. Ga bo go bonala megorogoro e e tswelang kwa ntle ga lefatshe mmung, e tlhageletse moweng kana lefaufaung, go phatlhalala mo mafelong a mantsi, e dira modikadikwane go fitlha ntlha e e magareng, ya boela ya dira modikwadikwane go ela kwa matlhakoreng. Megorogoro e, e ne e tlhagelela godimo mo moweng go tswa lefatsheng, go lebega jaaka diphaepe tse di kgolo tse di leswe tse di tsikinyegang nako tsotlhe. Megorogoro e ne e somoga go tswa mmung, ntlheng tsotlhe tsa lefatshe lotlhe. ‘Keng eng tse?’ ka botsa Morena Jesu fa re atamela nngwe ya one. 

A nkaraba are ‘Tse ke di dikgorokgolo tsa go ya moleteng wa molelo. Re tlile go tsena ka nngwe ya tsone go ya moleteng wa molelo.’ 

Ka yona nako eo, ra tsena ka nngwe ya megorogoro eo. Ka mo gare e kete magaga a a kgolokwe a a nnetseng go dikologa nako yotlhe go ya letlhakoreng le lengwe a bo a boe go dikologa go ya letlhakoleng le sele, go tshwana le setshamekiswa sa topo. 

(17)

Lefifi le le tseneletseng la re aparela, lefifi le, le tla le monkgo o mongwe o o bosulasula gore ke palelelwe ke go hema. Go tsamaya le boleele jwa mogorogoro o, go ne go nale diphedi tse di agetseng mo maboteng. Di le bosetlha jo bo tseneletseng ka mmala. Di ne di re kueleditse fa re feta. Ka itse kwa ntle ga go bolelelwa gore ke diphedi tsa bodira bosula (evil).

Diphedi tse di ne di kgona go tsamaya mme fela di ntse di matame maboteng. Go ne go tswa monkgo o o maswe go tswa go tsone, e bile di re goeleditse ka modumo o o makatsang. Ka utlwa go nale mowa wa bosula o o sa bonaleng ka matlho o tsamaya mo mogorogorong. 

Ka nako tse dingwe mo lefifing le ke ne ke kgona go bona gannye diphedi tse. Go ne go na le lephoka le le leswe le di aparetse. ‘Morena, ke eng tse?’ Ka botsa ke tlamparetse seatla sa Morena Jesu. 

A araba a re ‘Tse ke mewa ya bosula e e emetseng go kgwelwa kwa lefatsheng fa Satane a fa ditaolo gore di ye.’

Ga re tsenelela kwa tlase mo mogorogorong diphedi tse tsa bosula di ne di ntse di re tshega le go re goeletsa. Tsa leka le go re kgoma mme di palelwa ka ntlha ya maatla a Morena Jesu. Le mowa wa go hema mo o ne o senyegile o le leswe, mme ga e ne e se ka gore Morena Jesu o nale nna, nkabo ke goeleditse ka ntlha ya go tshosa ga lefelo le.

(18)

Ee, tota tiro yotlhe ya ditokololo tsa mmele e ne e feletse go nna- kene ke kgona go utlwa ka ditsebe, go nkgelela, go bona, go utlwa ka letlalo le go utlwa ka leleme ganong, bosula jo bo leng teng lefelong le. Tota, ga ele sengwe gone, tiro tse tsa ditokololo tsa mmele di ne di dira ka go tsenelela le go fetelela, menkgo le leswe di batla go ntwatsa ka bogale jwa tsone. 

Ga re atamela mo mogorogoro o filthang fatshe, ke fa go utlwala dilelo di tletse moweng. Dilelo tse di tlhabang tsa tlhatloga go re kgatlhantsha re sa le mogorogorong. Medumo ka mefuta ke fa e tletse moweng. Ke ne ke utlwa letshogo, loso le sebe mo moweng go ntikanyetsa. 

Monkgo o o maswe go gaisa o ke iseng ka o utlwa o ne o tletse moweng. E ne e le monkgo wa nama e e bolang, e kete o tlhaga go tswa ntlheng tsotlhe. Ga go gope mo lefatsheng mo nkileng ka utlwa letlalong bosula jo bo kanakana moweng kgotsa ka utlwa ka ditsebe dilelo tse di tseneletseng jaana tsa tatlhego. Gaufinyana ke ne ke tlile go lemoga gore dilelo tse ke tsa baswi, mme le go re molete wa molelo o tletse ka dilelo tsa bone. 

Ka utlwa phefo ya bosula le maatla a mannye a kgogedi pele ga rona. Go ne go nale mabone e kete a legadima kgotsa mabone a tshumiwa a timiwa, a tseneletse mo lefifing mme a latlhela meriti e mesetlha mo maboteng. Kene ke kgona go bonela thateng popego ya sengwe fa pele ga me. Ka ikgogela morago ka kgakgamalo fa ke lemoga gore ke noga e kgolo e e gagabang fa pele ga rona. Ga ke tsweletse pele ka go lebelela ka bona tsona dinoga tse di maswe tse, di gagabakaka gotlhe.

(19)

Morena Jesu a re go nna, ‘Gaufinyana re tla bo re tsena ka leoto la molema lwa molete wa molelo. Koo o tla bona matlhotlhapelo, kutlobotlhoko e e tseneletseng le dilo tsa go tshosa tsa go tlhoka mafoko a go di tlhalosa. Bapa le nna, mme ke tla go fa maatla le tshireletso jaaka re tsamaya mo moleteng wa molelo. 

Dilo tse o tlileng go di bona ke tsebiso,’ ga bua Morena. ‘Buka e o e kwalang e tlile go pholosa mewa e le mentsi go se fitlhe moleteng wa molelo. Se o se bonang ke nnete e e diregang. Se tshoge, ka ke tla bo ke na le wena.’

Morena Jesu le nna ra bo ra fitlha ko mogorogoro o felelang o fitlhang teng kwa tlase. Ra tswa go tsena moleteng wa molelo. Ke tla leka ka bojotlhe jwa me go lo bolelela ka se ke se boneng, le go se lo bolelela ka tatelano jaaka Modimo a se nneetse. 

Pele ga rona go fitlha sekgala se matlho a neng a kgona go se fitlhelela go ne go bonala dilo tse di fofang di ya fale le fale. Medumo ya melomo e tswetswe le dilelo tse di tlhomolang pelo di ne di tletse mo moweng. Pele ga rona go ne go le lesedi le le sesane, mme ra tsamaela go ya go lone. Tsela fa fatshe e le mmu o o omileng o o boleta. Ka pelenyane ke fa re le mo matsenong a mogorogoro o monnye o o lefifi. 

Tse dingwe dilo ga ke kgone go ka kwala ka tsone, di ne di le maswe a a sa tlhalosegeng, a ke a tlhokelang mafoko. Letshogo moleteng wa molelo ke le le tseneletseng gore o ka le utlwa lelemeng le ganong. Ka itse gore fa nkabo ke ne ke sena le Morena Jesu, ke ne ke se kitla ke kgona go ka falola go boela morago. Fa ke kwala jaana, go tse dingwe tse ke di boneng mme ke sa di tlhaloganyeng, fela Morena o itse tsotlhe, mme le gona O nthusitse go tlhaloganya bontsi jwa tse ke di boneng.

(20)

Ere ke go tsibose- o se ke wa fitlha felong foo! Ke felo le le maswe la tshotlego, botlhokotlhoko le mahutsana a a sa feleng. Mowa wa gago o tla nna o phela. Mowa o phelelela bosakhutleng. Ke wena o feletse ka botlalo, mme mowa wa gago o tla ya legodimong, kgotsa moleteng wa molelo.

Go lona ba lo naganang gore molete wa molelo ke teng fano lefatsheng- tota lo nneteng- ke gone mo! Molete wa molelo o bogaregareng ga lefatshe, mme go mewa ya batho e pogisegong koo bosigo le motshegare. Ga go na meletlo moleteng wa molelo. Ga go na lerato. Ga go na kutlwelobotlhoko. Ga go na boikhutso. Teng ke lefelo fela la matlhotlhapelo le mahutsana a a fetang ka moo tlhaloganyo ya motho e ka a naganelang ka teng.           
